Risalah Maklumat Ubat untuk Pengguna (RiMUP)

LIPROCT® SUPPOSITORI

Lidocaine, Hydrocortisone acetate, Zinc oxide (60mg, Smg, 400mg)

Apakah kegunaan LIPROCT
SUPPOSITORI
LIPROCT SUPPOSITORI digunakan

untuk melegakan kesakitan, kegatalan dan
ketidakselesaan di sekitar dubur (saluran
belakang) yang disebabkan oleh keadaan
tertentu.

Bagaimana LIPROCT SUPPOSITORI
berfungsi

LIPROCT SUPPOSITORI mengandungi
tiga bahan aktif, iaitu lidocaine (anestetik
setempat) yang memberikan kelegaan
cepat dengan menyebabkan kawasan
tersebut menjadi kebas, hydrocortisone
acetate (kortikosteroid) yang
mengurangkan bengkak, kemerahan dan
kegatalan, serta zinc oxide (pelindung
kulit) yang melindungi dan melegakan

kulit yang mengalami iritasi serta
membantu proses penyembuhan.

Sebelum menggunakan LIPROCT
SUPPOSITORI

- Bila tidak boleh menggunakan

Jangan gunakan ubat ini jika anda:

o alah kepada lidocaine, hydrocortisone
acetate, zinc oxide, anestetik
setempat jenis amida yang lain, atau
mana-mana bahan lain dalam ubat ini
(disenaraikan  dalam  Maklumat
lanjut).

e mengalami jangkitan yang belum
dirawat di kawasan sekitar dubur

yang disebabkan oleh bakteria, virus,
kulat atau parasit.

- Sebelum menggunakannya
Beritahu doktor atau ahli farmasi jika
anda alah terhadap sebarang ubat ataupun
menghadapi sebarang masalah kesihatan
lain.

Berbincang dengan doktor anda sebelum
menggunakan ubat ini jika punca gejala
pada rektum anda belum dikenal pasti.
Sesetengah gejala mungkin disebabkan
oleh keadaan yang lebih serius,
contohnya kanser.

Mengandung dan menyusukan anak

Dapatkan nasihat doktor atau ahli farmasi
jika anda mengandung, merancang untuk
mengandung atau sedang menyusukan
anak sebelum menggunakan sebarang ubat.

Sejumlah kecil ubat ini boleh masuk ke
dalam susu ibu, tetapi tidak mungkin
memudaratkan ~ bayi anda  apabila
digunakan pada dos yang disyorkan.
Gunakan ubat ini hanya seperti yang
diarahkan oleh doktor anda.

- Jika mengguna ubat-ubat lain
Beritahu doktor jika anda mengguna
sebarang ubat lain, termasuk ubat yang
dibeli tanpa preskripsi dari farmasi, pasar
raya, atau kedai makanan kesihatan.

Beritahu doktor atau ahli farmasi anda

jika anda sedang mengguna:

e ubat untuk degupan jantung yang
tidak teratur.

e ubat lain yang mengandungi anestetik
setempat (ubat yang menyebabkan
kebas).

Cara menggunakan LIPROCT
SUPPOSITORI
- Berapa banyak harus digunakan

e Masukkan 1 suppositori ke dalam
dubur pada waktu pagi, malam dan
selepas setiap kali membuang air
besar.

e Masukkan suppositori hanya sedikit
ke dalam dubur.

e Jangan gunakan lebih daripada 5
suppositori dalam sehari.

- Bila perlu digunakan
Masukkan satu supositori pagi dan
malam dan selepas membuang air besar.
Jika membuang air besar menyebabkan
kesakitan, masukkan suppositori
beberapa minit sebelum membuang air
besar.

- Berapa lama perlu digunakan

e Rawatan biasanya  berlangsung
selama 10 hari hingga 3 minggu, atau
mengikut arahan doktor anda.

e Jika anda perlu menggunakan ubat ini
untuk tempoh yang lebih lama, doktor
anda mungkin menasihatkan anda
untuk berhenti menggunakannya buat

sementara waktu sebelum
memulakan semula rawatan.
e Jika Dberlaku kerengsaan atau

kerengsaan tidak hilang, hentikan
penggunaan ubat ini dan rujuk kepada
doktor anda.

- Jika anda terlupa menggunakan

Guna dos yang tertinggal sebaik sahaja
anda teringat. Sekiranya sudah hampir
masa untuk dos seterusnya, abaikan dos
yang tertinggal dan kemudian teruskan
mengguna ubat mengikut jadual seperti
biasa. Jangan guna dos berganda untuk
menggantikan dos yang tertinggal.

- Jika menggunakannya secara

berlebihan (terlebih dos)

Hubungi doktor anda dengan segera atau
pergi ke Jabatan Kecemasan hospital
terdekat, jika dos berlebihan telah
digunakan. Ini perlu dilakukan walaupun
tiada sebarang kesan keracunan atau rasa
tidak selesa. Anda mungkin memerlukan
perhatian perubatan segera.

Menggunakan ubat ini secara berlebihan
boleh menyebabkan pening, mengantuk,
kekeliruan, menggigil, sawan, kesukaran
bernafas atau degupan jantung yang tidak
teratur.

Semasa  menggunakan LIPROCT

SUPPOSITORI

- Perkara yang perlu dilakukan
Guna LIPROCT SUPPOSITORI
mengikut arahan doktor.

Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan LIPROCT
SUPPOSITORI.

Beritahu doktor anda dengan segera jika

anda menjadi hamil semasa
menggunakan LIPROCT
SUPPOSITORI.

Perkara yang tidak boleh dilakukan
Jangan berhenti menggunakan LIPROCT
SUPPOSITORI kecuali diarahkan oleh
doktor anda.

Jangan mula menggunakan sebarang
ubat baharu tanpa berbincang dengan
doktor atau ahli farmasi anda.

Jangan berikan LIPROCT
SUPPOSITORI kepada sesiapa,
walaupun mereka mempunyai simptom
atau keadaan yang sama dengan anda.

Perkara yang perlu diberi perhatian
Hentikan penggunaan ubat ini dan jumpa
doktor anda jika anda mengalami
kerengsaan, kesakitan yang semakin
teruk atau pendarahan dari rektum.

Dalam kes yang jarang berlaku, ubat ini
boleh diserap ke dalam badan dan
menjejaskan otak atau sistem saraf,
terutamanya jika digunakan dalam
jumlah yang banyak. Dapatkan bantuan
perubatan dengan segera jika berlaku
sawan.

Jangan gunakan ubat ini lebih lama
daripada yang disyorkan. Penggunaan
jangka panjang atau berlebihan boleh
menyebabkan penipisan kulit atau kesan
sampingan berkaitan steroid yang lain,
walaupun kesan ini tidak mungkin
berlaku jika digunakan mengikut arahan.

Kesan-kesan sampingan

Seperti semua ubat, LIPROCT
SUPPOSITORI boleh menyebabkan kesan
sampingan, walaupun tidak semua orang
akan mengalaminya.

Kesan sampingan

berlaku adalah:

e Sesetengah orang mungkin
mengalami tindak balas alahan pada
kulit, seperti kemerahan, kegatalan,
ruam atau kerengsaan di kawasan
ubat digunakan.

e Dalam kes yang sangat jarang
berlaku, tindak balas alahan yang
serius boleh berlaku. Dapatkan
bantuan perubatan dengan segera jika
anda mengalami kesukaran bernafas,
bengkak pada muka, bibir, lidah atau
tekak, atau ruam yang teruk.

yang mungkin

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Adverse Ubat

Kebangsaan  melalui  laman  web
npra.gov.my [Consumers=> Reporting

Side Effects to Medicines (ConSERF) or
Vaccines (AEFI)].

Cara penyimpanan dan pelupusan

LIPROCT SUPPOSITORI

- Penyimpanan
Simpan di bawah suhu 25°C dan elakkan
daripada terdedah kepada cahaya dan
kelembapan.

- Pelupusan
Ubat-ubatan tidak harus dilupuskan

melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah ini  dapat
membantu melindungi alam sekitar.

Maklumat lanjut

- Rupa dan warna produk
Suppositori spindel berwarna putih ke
putih pudar.

- Bahan-bahan kandungan
- Babhan aktif:
Lidocaine
Hydrocortisone acetate
Zinc oxide

- Bahan tidak aktif:
Witepsol
Aluminium Subacetate

- Nombor MAL
MALO09011474AZ

Pengilang dan Pemegang Pendaftaran
Produk

Y.S.P. Industries (M) Sdn. Bhd.
Lot3,5,7,12 & 14, Jalan P/7, Section 13,
Kawasan Perindustrian Bandar Baru
Bangi, 43000 Kajang, Selangor, Malaysia.

Nombor Siri
NPRA(R4/1)080726/00034




